Manggis (Garcinia mangostana L.) adalah
sejenis buah-buahan bermusim yang tergolong di
dalam keluarga Guttiferae. la didapati tumbuh di
negara-negara beriklim tropika. Pada asalnya
spesies ini didapati tumbuh liar di Kepulauan Sunda
dan Semenanjung Malaysia. Perkataan manggis
adala berasal daripada bahasa Jawa.

CIRI-CIRI POKOK MANGGIS

Pokok manggis boleh mencapai ketinggian
sehingga 12 meter. Batangnya berwarna perang
kemerahan manakala daunnya berwarna hijau tua
berkilat. Daunnya berbentuk bulat panjang,
akuminat, tebal, keras dan berukuran 15 hingga
25 cm panjang. Bunganya hermafrodit. la
mempunyai kelopak bunga vyang Ilembut dan
kelopak daun yang bentuknya hampir bulat dan
rata. Lebar bunga adalah 5 cm. Bunganya tumbuh
sendirian atau berpasangan. Jumlah stamennya

banyak berbanding dengan ovarinya yang hanya 4
hingga 8 sel berserta stigma.

Pokok Manggis

Buah manggis masak mempunyai rasa yang
manis. Bentuknya bulat dan licin. Kulitnya berwarna
merah-ungu, keras, tebal dan kuat. Isinya berwarna
putih berjumlah 5 hingga 7 ulas. Buah manggis
berukuran 3.8 cmm hingga 7.6 cm garispusat dan
kulitnya setebal 6 mm.

Buah Manggis

KEGUNAAN

Selain daripada isinya yang enak dimakan,
kulitnya juga boleh digunakan untuk beberapa
tujuan tertentu. Di India kulithya dikeringkan dan
dijadikan sebagai ubat untuk mengawal
perdarahan. Kulithya juga boleh diproses dan
dijadikan bahan pewarna hitam. Kayunya yang
berwarna perang-kemerahan dan keras boleh
dibuat perabot. Kandungan gula utama buah
manggis ialah sakarosa, dekstrosa dan levulosa.
Manakala kulitnya mengandungi 7 hingga 13%
tannin dan bahan hablur yang dikenali sebagai
mangostin.



pokok manggis juga boleh dibiak secara
tampang dengan teknik cantuman baji, cantuman
celapak dan cantuman sanding. Pembiakan secara
cantuman baji adalah lebih sesuai kerana ianya-
lebih senang dengan kejayaan lebih tinggi. Pokok
yang dibiak secara tampang akan menghasilkan
buah dengan lebih cepat iaitu antara 5 hingga 7
tahun.

Cantuman Baji Anak Pokok Manggis












